
Qilalukkat nipinut illersorneqarnissaat siunertaralugu kangerlunni qaqortat qernertallu sivisune-

rusumik najortagaanni angallatit aalajangersimasut ingerlaartarnerisa killilerneqarsinnaaneranut 

periarfissat misissoqqullugit Naalakkersuisut peqquneqarnissaannik Inatsisartut aalajangiiffigi-

sassaattut siunnersuut. Misissuineq UKA2021-mut naammassineqarsimassaaq iliuusissanillu aa-

lajangersimasunik siunnersuutitaqassalluni.(Inatsisartunut ilaasortaq Jens NapãtôK ́ Partii Naleraq) 

 

Siunnersuuteqartoq assorsuaq isumaqatiginarpoq, tunngavilersuuteqarnermini erseqqissarmagu 

qilalukkat qernertat qaqortallu angallatit nipilioqisunit eqqissiviilliortinneqannginnissaat siu-

nertaralugu misissueqqusinera. 

 

Ittoqqortoormiini Tasiilamiillu tusartarpavut angallatit takornariartaassuit qilaluarnianit qanoq ajo-

qutaatiginerinik, tamannalu piniartunit oqaatigineqartarnera pingaartutut tigussuarput.  

 

Qujanartumik nunaqarpugut uumasuutitsinnut annertuumik illersuisunik, suffiviit, piaqqiorfiit, 

manniliorfiit aammalu erniorfiit annertuumik killilersuinikkut aaqqissuussivigisimasatsinnik. Ilumut 

pinerit tamaasa taamatut periuseqarneq isumaqatigineripput, taanna qulequtaq allaavoq oqallisigi-

sassaqqikkaluaqisoq.  

 

Qilalugartassavut aammalu siunissami pisassiissutivut inuuniarnitsinni neqissaqarniarnermullu 

pingaaruteqarluinnartuupput. Maannakkunaasit Avannaani qilaluarniarneq piuvoq piniarneqartar-

lutillu angallatinik nipikinngitsunit, tamanna aamma qilalukkanut toqqissisimananngitsunik atugas-

saqartitsiviupput, allaqqunneqarsinnaangitsorlu. Allaqqunneqarsinnaanngilaq pisassiisarneq pag-

gatassaatinneqartamata uippakkajaartunngortitsilluni piniartunut aammalu qularnanngilaq uuma-

soqatigiinnut taamaasimassaaq. Isumarpugut pisasseeriaaserput naapertuilluarnerusumik tunng-

avilik aamma ujartortariaqaripput piniartunut uumasunullu illuatungeriinnut ataqqinarnerusumik 

tunngavilik.  

 

Naalakkersuisut akissuteqaatiminni paasissutissanik pitsaasunik ilanngussaqarput assut ilik-

karnartutut oqaatigisariaqakkanik, tassalu qilalukkat qaqortat aammalu qernertat sumiiffigisartagai 

ingerlaarfigisartagaallu pillugit erseqqissaanermikkut.  

 

Siunnersuuteqartup misissueqqusinera paasilluarsinnaagaluarlugu tunngavilersuutaalu akerlilersin-

naanngikkaluarlugit isumaqarpugut naalakkersuisut allannguutissatut siunnersuutigisaat siun-

nersuuteqartumut isumaqataanermikkut misissuinerminngaanniit ingerlannartumik nalunaarutik-

kut malittarisassiorsinnaanermut peqqusinikkut alloriarneq suli anginerusoq anguneqassasoq. Siun-

nersuuteqartuulluni taperserneqarneq annerusoq tamanna pissasutut isigaarput, nuannaarutigaar-

pullu naalakkersuisut ingerlannartumik taamatut aaqqiissuteqarnissamik allannguutissatut siun-

nersuusiornerinik. 

 

Siunnersuuteqartoq qutsavigiumavarput siunnersuutaanut soqutiginartumut taamaasillutalu ata-

atsimiititaliamut ingerlateqqillutigu.  

 

Siunnersuuteqartoq qutsavigaarput naalakkersuisut siunnersuutaat taperserlugu ataatsimiitita-

liamut ingerlateqqipparput.  


